
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՄԱՐՏԻ 24-Ի N 398-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	ՀՀ վարչապետի աշխատակազմ
	11.12.2023թ.

	1. 
	№ 02/08.2/42484-2023

	
Վարչապետի աշխատակազմի
տարածքային զարգացման և շրջակա միջավայրի հարցերի վարչություն

«ՀՀ կառավարության 2022 թվականի մարտի 24-ի N 398-Լ որոշման որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները, մասնավորապես՝ Նախագծի 1-ին կետի. 
1. 1-ին ենթակետի «բ» պարբերության համաձայն՝ նախատեսվում է վերականգնվող էներգետիկայի և էներգաարդյունավետության խթանման շրջանակներում տեղեկատվական ազգային համակարգի և տվյալների հավաքագրման գործընթացի հիմնում: 
Մինչդեռ նախագծով նախանշված թիրախին հասնելու համար անհրաժեշտ միջոցառում՝ իրագործման հստակ ժամկետով չի նախատեսվում:
Առաջարկում ենք լրացուցիչ քննարկման առարկա դարձնել համապատասխան միջոցառման լրացման հարցը ևս:
	









Ընդունվել է: 
Հաշվի առնելով, որ 
Էներգախնայողության և վերականգնվող էներգետիկայի 2022-2030 թվականների ծրագրի առաջին փուլի (2022-2024 թթ.)
իրագործումն ապահովող ծրագրի շրջանակներում իրագործելի չի, Նախագծով առաջարկվել է որպես անհրաժեշտ միջոցառում նախատեսել ծրագրի երկրորդ փուլի (2025-2027 թթ.) իրագործումն ապահովող ծրագրի շրջանակներում: 



	2. 2-րդ ենթակետի՝ 
1) «ա» պարբերությամբ նախատեսվում է «Գումարային 500 ՄՎտ հզորությամբ հողմային կայանների կառուցման նպատակով՝ քամու ներուժի ուսումնասիրություն և գնահատում» միջոցառման կատարման ժամկետը 2023թ-ի դեկտեմբեր ամսից տեղափոխել մինչև 2025թ-ի նոյեմբեր ամիս, սակայն հարկ է նկատի ունենալ, որ ՀՀ կառավարության 2022 թվականի մարտի 24-ի N 398-Լ որոշման (այուհետ՝ Որոշում) 2-րդ հավելվածով հավանություն է տրվել Էներգախնայողության և վերականգնվող էներգետիկայի 2022-2030 թվականների ծրագրի առաջին փուլի (2022-2024 թվականներ) իրագործումն ապահովող ծրագիր-ժամանակացույցին, ուստի՝ միջոցառման կատարման ժամկետն անհրաժեշտ է նախատեսել մինչև 2024թ-ի ավարտն ընկած ժամանակահատվածում:
2) «բ» պարբերությամբ նախատեսվում է «Տնային տնտեսությունների հատվածում և հանրակրթության ոլորտում էներգասպառման ելակետային տարվա տվյալների հստակեցման նպատակով ներկայացուցչական հետազոտությունների իրականացում» միջոցառման կատարման ժամկետը 2023թ-ի սեպտեմբեր ամսից տեղափոխել մինչև 2024թ-ի մարտ ամիս, մինչդեռ ՀՀ կառավարության 25.02.2021թ-ի N 252-Լ որոշմամբ հաստատված ՀՀ կառավարության աշխատակարգի 124-րդ կետի համաձայն՝ «Իրավական ակտերով պետական և տեղական ինքնակառավարման մարմինների համար սահմանված ժամկետները կարող են փոփոխվել՝ այդ իրավական ակտերում փոփոխություններ կատարելու միջոցով: Ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ: Արդեն իսկ լրացած ժամկետները փոփոխման ենթակա չեն:»:

	Ընդունվել է։
Նշված միջոցառման ժամկետը խմբագրվել է «2024թ-ի դեկտեմբեր» ամիս։













Ընդունվել է։ Նախագծի նշված պարբերությունը խմբագրվել է և միջոցառման կատարման ժամկետի փոփոխությունը հանվել է։ 
Միաժամանակ տեղեկացնում ենք, որ հանրակրթության ոլորտում ելակետային տարվա համար էներգասպառման տվյալների հարցումն և նախնական հետազոտությունն իրականացվել է ՀՀ ԿԳՄՍ նախարարության հետ համագործակցությամբ: Ամբողջական վերլուծության համար թվային եղանակով ճշգրտման ենթակա տվյալների հավաքագրումը և վերլուծությունը կդիտարկվի ՀՀ հանրակրթական դպրոցներում էներգախնայողության և էներգաարդյունավետության բարձրացման ծրագրի (մինչև 2030 թ.) նախագծի մշակման (2.6 գործողության) շրջանակում:



	3. «զ» պարբերությամբ «Բազմաբնակարան շենքերի ընդհանուր օգտագործման տարածքների ջերմամեկուսացման միջոցառումների ծրագրի մշակում» միջոցառման հանելն, այնուամենայնիվ, նպատակահարմարության տեսանկյունից լրացուցիչ քննարկման անհրաժեշտություն ունի՝ հաշվի առնելով Որոշման 1-ին հավելվածի 53-րդ կետը, համաձայն որի՝ «Բնակելի ֆոնդն ունի ջեռուցման համար սպառվող էներգիայի արդյունավետության բարձրացման խնդիր՝ ջերմամեկուսացման բարելավման միջոցով։ Տնտեսական զարգացումները և բնակչության կենսամակարդակի բարձրացումը երկարաժամկետ հեռանկարում ակնհայտորեն բերելու են տնային տնտեսությունների կողմից էներգիայի պահանջարկի ավելացման, ինչը նշանակում է, որ առաջիկայում սպառման արդյունավետության առումով կարևորվելու են բնակելի տարածքների, բազմաբնակարան շենքերի ընդհանուր սեփականության հատվածների (շենքերի մուտքեր, աստիճանավանդակներ և այլն) ջերմամեկուսացման բարելավման, բարելավված էներգասպառող սարքերի օգտագործման, էներգիայի աղբյուրների դիվերսիֆիկացման, ավելի արդյունավետ էներգիայի աղբյուրների ու վերականգնվող էներգիայի աղբյուրների սպառմանն անցնելու հիմնախնդիրները:»:

	
Չի փոփոխվել:

